
Nimewo 62 

 
E G Z E K I T I F  D E K R È 

 
SISPANSYON PWOVIZWA DISPOZISYON KI ASOSYE AVÈK LWA SOU ELEKSYON 

 
 

ALÒSKE, nan dat 26 oktòb 2012, mwen te pibliye Dekrè Egzekitif Nimewo 47 pou deklare yon ijans 
akòz katastwòf nan tout 62 konte Eta New York; epi 

 
ALÒSKE, Eta New York pran angajman serye pou òganize yon eleksyon jeneral san patipri ak 

aksesib epi pou ogmante patisipasyon elektè yo nèt nan eleksyon sa a; epi 
 
ALÒSKE, Ouragan Sandy bay frap ki touye moun, ki detwi lavi moun, ki detwi yon pakèt kay ak 

biznis, ki deplase anpil milye Nouyòkè lakay yo, ki deranje sèvis transpò, sikilasyon komès ak aktivite chak 
jou, epi ki konplike menm aksyon ki pi senp ak woutin nan lavi tout moun; epi 

 
ALÒSKE, Nouyòkè ki viktim Ouragan Sandy pa ta dwe pèdi dwa pou yo vote; epi  
 
ALÒSKE, li nesesè pou Eta a pa kite dega sa a deranje demokrasi nou an, epi pou fasilite egzèsis 

aktif dwa konstitisyonèl debaz pou vote pou elektè ki enskri k ap viv nan konte yo deklare sou plan federal ki 
te afekte ak deplase akòz Ouragan Sandy; 
 

KOUNYE A, kidonk, mwen, ANDREW M. CUOMO, Gouvènè Eta New York, akòz otorite mwen 
genyen dapre Seksyon 29-a ak Atik 2-B Lwa Egzekitif la pou sispann pou yon ti tan epitou pou chanje oswa 
pou modifye dispozisyon espesifik nenpòt lwa jeneral, lwa lokal, òdonans, lòd, règ, oswa règleman, oswa kèk 
pati ladan yo, pou  nenpòt ajans pandan yon ijans nan Eta a akòz katastwòf, si konfòmite avèk dispozisyon sa 
yo ta anpeche, jennen oswa retade nenpòt aksyon ki nesesè pou siviv avèk katastwòf la, mwen sispann oswa 
modifye pou yon ti tan, pou peryòd ant dat Dekrè Egzekitif sa a jouk lè gen lòt avi, nan lwa sa yo: 
 

Seksyon 8-302 Lwa sou Eleksyon sispann pou yon ti tan ak chanje ak modifye yon fason pou yon 
elektè k ap chèche vote nan bilten sou deklarasyon sou sèman pa bezwen konfime elektè a enskri kòrèkteman 
nan distri eleksyon kote elektè a ap chèche lage yon bilten sou deklarasyon sou sèman si elektè a enskri pou 
vote nan youn nan konte yo deklare sou plan federal oswa nan Vil New York. 

 
Seksyon 9-209 Lwa sou Eleksyon sispann pou yon ti tan ak modifye yon fason pou chak komisyon 

eleksyon ki nan eta a dwe transmèt bilten sou deklarasyon sou sèman oswa bilten pwovizwa nenpòt elektè k 
ap viv nan youn nan konte yo deklare sou plan federal ba komisyon eleksyon kote elektè a enskri pou vote 
pou fè demachaj elektoral avèk lòt bilten sou deklarasyon sou sèman ak bilten sou pwokirasyon pou distri 
eleksyon kote elektè a ap viv.   

 
Sou-paragraf 9-209 Lwa sou Eleksyon sispann pou yon ti tan epi chanje ak modifye yon fason pou 

komisyon eleksyon pou konte kote elektè a ap viv dwe vote ak depoze bilten an, si li detèmine elektè a gen 
dwa pou vote kèlkeswa rezon ki fè elektè a te ka prezante nan yon biwo vòt ki pa kòrèk, depi vòt la pa dwe 
lage ak pa fè kanpay pou kontestasyon moun nan pa t gen dwa pou vote nan eleksyon an. 

 
ANSWIT, Komisyon Eleksyon Eta a dwe bay komisyon eleksyon konte yo enstriksyon byen vit sou 

bon jan aplikasyon Dekrè Egzekitif sa a tankou pou mande komisyon yo: 
 

1. pou yo mande travayè biwo vòt la pou bay bilten sou deklarasyon sou sèman ak oryantasyon pou 
elektè yo; epi   
 

2. pou bay avi ak oryantasyon pou elektè yo dapre Dekrè Egzekitif sa a: (a) ki endike Elektè k ap viv nan 
konte Nassau, Rockland, Suffolk, oswa Westchester, oswa nan Vil New York ka resevwa ak ranpli yon 
bilten sou deklarasyon sou sèman nan nenpòt biwo vòt nan Eta New York; epi (b) vòt elektè yo ap konte 
pou fonksyon Prezidan ak Senatè Etazini, epi l ap konte tou pou nenpòt lòt kandida pou fonksyon ak 
distri ak nenpòt pwogram elektoral ki parèt sou bilten ofisyèl nan distri kote elektè a ap viv.   

Komisyon Eleksyon Eta a dwe bay avi Dekrè Egzekitif sa a ak sa ki ladan sou sitwèb li ak komisyon 
eleksyon yo, omwen, nan chak biwo vòt ak sou nenpòt sitwèb komisyon yo genyen. 
 

F È T anba siyati mwen ak So Prive Eta a nan Vil 

Albany, nan senkyèm jou mwa novanm 

nan ane de mil douz. 

 

 

GOUVÈNÈ A             

 

 Sekretè Gouvènè a 

 


